
Annotatsiya: Ushbu maqolada metall kompozit materiallarining turlari va ularni  ishlab chiqish, 

qo’llanilish sohalari,tayyorlashning texnologik usullari keng yoritiladi. 

Kalit so’zlar: metalloplast, plastik, dispersion-zichlangan, qurilish, metall yoki nometall, matritsa 

materiali,  kompozitsion materiallar, organik plastika 

             

KIRISH Eng yaxshi poʻlat yoki alyuminiy qotishmalari bilan tenglasha oladigan 

material – bu kompozit yoki kompozitsion materiallardir. Metallkompozitlar turiga asosan 

alyuminiy yoki magniy boʻlgan materiallar kirib, mustahkamlovchi sifatida uglerodli, borli 

va boshqa tolalar qoʻllaniladi. Ularni ishchi temperaturasi 400-5000 S. Ulardan soʻng 

asosan titan yoki nikel qotishmali kompozitlar turadi. Keramika turidagi karbid yoki nitrid 

kremniyli kompozitlarni 1700-20000 S gacha qoʻllash mumkin.Hamma kompozitlarning 

farqlanuvchi tomoni shundan iboratki, ular oʻta mustahkam, yengil va kimyoviy 

chidamlidir. Alyuminiy qotishmasi  bilan organik plastika bazasida qatlamli materiallar 

ishlab chiqildi. Uni mavjud boʻlgan alyuminiy qotishmalari bilan solishtirilganda, uni 

qoʻyidagi afzalliklari bor: 10-20% zichligi kam, 15-20% solishtirma mustahkamlik yuqori, 

charchashdan paydo boʻladigan yoriqlarni oʻsish tezligi 10 barobar kamdir.  

Asosiy qism. Metall kompozitsion materiallar — kuch qabul qiladigan, nagrouzka 

tushadigan, konstruksiya detallari tayyorlanadigan, fizik, mexanik va kimyoviy xossalari 

yaxshi boʻladigan materiallar. Metall, metallmas va kompozitsion, kuymabop xillari bor. 

Metall konstruksion materiallar ichida poʻlat eng keng tarqalgan; bulardan tashqari 

choʻyan, alyuminiy qotishmalari, berilliy qotishmalari, volfram qotishmalari, magniy 

qotishmalari, titan qotishmalari, xrom qotishmalari va boshqa ham konstruksion 

materiallarga taalluqli. Texnologik alomatlari boʻyicha, deformatsiyalab (prokatlab, 

presslab, shtamplab) olinadigan, quyib, payvandlab, pishirib, yelimlab tayyorlanadigan 

materiallarga; ishlatilish sharoitiga koʻra, normal, past va yuqori temperaturalarda 

ishlatiladigan (olovbardosh qotishmalar, olovbardosh beton) materiallarga; strukturasiga 

koʻra, ferritli, austenitli poʻlatlar; mustahkamlash turiga koʻra, toblanadigan, 

yaxshilanadigan, dispersli-mustahkamlanadigan (qiyin eriydigan dispers zarrali), 

eskirtiriladigan, mustahkamlik koʻrsatkichi boʻyicha (mustahkamligi yuqori poʻlat va 

choʻyanlar) turlarga boʻlinadi. Konstruksion materiallarning mexanik xossalari 

(konstruksiyasi mustahkamligi, oʻtga chidamliligi, qovushoqligi, olovbardoshligi, 

korroziyaga chidamliligi va boshqalar) ularning sifat koʻrsatkichlarini belgilaydi. Metall 

konstruksion materiallarga termik ishlov berib, ularning plastikligi oshiriladi. Katta 

nagruzkada ishlaydigan detallar qayta eritilgan poʻlatlardan tayyorlanadi. Mashinasozlikda 

tirsakli val, tishli gʻildiraklar va 1200° gacha temperaturada ishlovchi detallar tayyorlashda 

choʻyan keng qoʻllanadi. Nikelli va kobaltli krtishmalar 1000-1100° gacha temperaturada 

mustahkamligini saqlaydi; ular aviatsiya va raketa dvigatellari tayyorlashda, alyuminiy 

qotishmalari (mustahkamligi 550-750 Mn/m2) samolyot, vertolyot, raketa korpuslarini 

tayyorlashda qoʻllanadi. Titan krtishmalarining mustahkamligi 1600 Mn/m2 dan ortiq 

boʻlib, kompressor, aviatsiya dvigatellari, tibbiyot asboblari yasashda ishlatiladi. Metallmas 

konstruksion materiallarga beton, oʻtga chidamli materiallar, plastmassalar, shisha, sopol, 

rezina va yogʻoch materiallar kiradi. Ular samolyotsozlik, raketasozlik, mashinasozlik, 

radiotexnika va kemasozlikda qoʻllanadi. Kompozitsiyey konstruksion materiallar: ip, sim, 

ipsimon kristallar, qiyin eriydigan birikma va boshqalar kiradi. Material qancha yengil 

boʻlsa, uning zichligi kam boʻlishi maʼlumdir (bir xil mustahkamlikda). Hisob-kitob 

ishlarida asosan solishtirma mustahkamlik va bikrlik modulidan foydalaniladi, yaʼni 

materialning bu koʻrsatkichlari solishtirma ogʻirligiga nisbati olindi. Shuning uchun 

solishtirma mustahkamlik va solishtirma bikrligi kilometrda oʻlchanadi, boshqacha qilib 

aytganda uzunlik oʻlchamiga egadir. 

Kompozitsion materiallar - oʻzaro uncha taʼsirlashmaydigan, kimyoviy jihatdan har 

xil boʻlmagan komponent (aralashma) larning hajmiy birikishidan hosil boʻladigan va 

komponentlar bir-biridan aniq chegara bilan ajralib turadigan materiallar. Ensiklopedik 

materiallarga koʻra “Kompozit”ning manosini qoʻyidagicha berilgan: “Berilgan yoʻnalishi 

boʻyicha mustaxkamlovchisi boʻlgan metall yoki metallmas materiallar.Har qaysi 

komponentning eng yaxshi xossalari (mustahkamligi, yeyilishga chidamliligi va 

boshqalar)ni oʻzida mujassamlashtirganligi uchun kompozitsion materiallar ularning hech 

biriga xos boʻlmagan koʻrsatkichlar bilan ifodalanadi. Odatda, kompozitsion materiallar 

plastik (metall yoki nometall — anorganik yoki organik) asos yoki matritsa hamda 

qoʻshilmalar: metall kukunlari, tolalar, ipsimon kristallar, yupqa payraha, gazlama va 

boshqalardan iborat boʻladi. Kompozitsion materiallar turlari: tolali (tolalar yoki ipsimon 

kristallar bilan mustahkamlangan); dispersion-zichlangan (dispers zarralar bilan 

mustahkamlangan) va qatlamli (turli xil materiallarni presslab yoki prokatlab olingan). 

Kompozitsion materiallar tayyorlashning muhim texnologik usullari: armaturalovchi 

(mustahkamlovchi) tolalarga matritsa materiali shimdirish; mustahkamlagich va matritsa 

lentalariga press-qolipda shakl berish; komponentlarni sovuqlayin presslab, keyin 

qovushtirish; mustahkamlagichga matritsani purkab, keyin qisish; komponentlarning koʻp 

qatlamli lentalarini diffuziya usulida payvandlash; armaturalovchi elementlarni matritsa 

bilan birga prokatkalash va h.k. Kompozitsion materiallar aviatsiya, kosmonavtika, 

raketasozlik, avtomobil sanoati, mashinasozlik, kon-ruda sanoati, qurilish, kimyo sanoati, 

toʻqimachilik, qishloq xoʻjaligi, uy-roʻzgʻor texnikasi, radiotexnika, energetika, quvur 

ishlab chiqarishda va boshqa tarmoqlarda qoʻllaniladi.  

   Xulosa . Qurilish  materiallari ishlab chiqarish sanoatida  katta oʻzgarishlar 

boʻlmoqda. Metall oʻrniga yangi turdagi metalloplast mahsulotlar ishlab chiqarilmoqda. 

Metall kompozitli qurilish materiallari ishlab chiqarishda fan-texnika yaxshi natijalarga 

erishmoqda. Kompozitsion materiallardan foydalanish qator hollarda detallar 

tayyorlashning yangi usullarini yaratish hamda mashina detal va uzellarini 

konstruktsiyalash printsipini o’zgartirishni talab qiladi.  

